
Moelain oedji kegagahan.  125

 Bebrapa boelan lamanja Mohamed Ali idoep beroentoeng bersama istrinja, hingga dateng waktoe dipanggil oleh pamerenta aken pergi ka wates negri, di mana pri keamanan negri ada terantjem bahaja besar. Pada tanggal 26 September Sultan Toerki telah berprang pada Rusland. Angkatan prang Toerki di bawa prentanja Omar pacha *), soeda dikoempoel di tepi soengi Donau aken tangkis barisan Rus jang amat tegoe.

 Soeda lama Tsar Nicolaas di Rusland ada niat meloeasken ia poenja daera. Sekarang ia dapet tempo jang baek aken menjerang pada negri Toerki jang keadaännja bertamba djelek dan kas negri ada kosong.

 Pamerenta Toerki ditoedoe soeda ganggoe tempat soetji di Jeruzalem dan dipitena djoega soeda tjampoer dalem perkara boenoe bebrapa rahajat Christen jang tinggal di bawa bendera Toerki. Tsar Nicolaas goenaken ini alesan aken poekoel negri Toerki, kendati bebrapa oetoesan dari karadja'an-karadja'an Europa maoe membri perantara'annja aken bikin dami ini perselesehan.

 Saben kali pamerenta Toerki minta berdami, Ruslard tjari segala daja oepaja aken toelak ini perminta'an. Rusland minta segala perkara jang soesa ditoeroet. Antara laen-laen ia minta disraken provincie Bosnië boeat taro angkatan 

———

 *) Omar pacha asal bangsa Hongaar dan soeda dapet banjak kapoedjian di medan prang. Djikaloe balatentaranja tjoekoep, tentoe itoe tatkala ia bisa kalaken sama sekali pada orang Rus.

